
КОМИ РЕСПУБЛИКАЛӦН

ОЛАНПАС

«Коми Республикалӧн Каналан Сӧветса депутатлӧн статус йылысь» 

Коми Республикаса Оланпасӧ вежсьӧмъяс пыртӧм йылысь

Примитӧма Коми Республикаса

Каналан Сӧветӧн                               2020 вося лӧддза-номъя тӧлысь 10 лунӧ

1  статья.  Пыртны  «Коми  Республикалӧн  Каналан  Сӧветса

депутатлӧн  статус  йылысь»  Коми  Республикаса  Оланпасӧ  (Коми

Республикаса  канму  власьт  органъяслӧн  индӧд-тшӧктӧмъяс,  2007,  4  №,

4770 ст.; 7 №, 4911 ст.; 2008, 5 №, 205 ст.; 9 №, 426 ст.; 2009, 11 №, 171 ст.;

20 №, 351 ст.; 2011, 5 №, 87 ст.; 14 №, 346 ст.; 23 №, 606 ст.; 2012, 7 №, 172

ст.; 31 №, 694 ст.; 63 №, 1549 ст.; 2013, 5 №, 101 ст.; 17 №, 337 ст., 2014, 33

№, 678 ст.; 2015, 8 №, 89 ст.; 12 №, 153 ст.; 21 №, 271 ст.; 22 №, 303 ст.; 307

ст.; 26 №, 365 ст.; 2016, 4 №, 57 ст.; 2017, 8 №, 127 ст.; 9 №, 141 ст.; 152 ст.;

2018,  4  №,  66  ст.;  6  №,  98  ст.;  18  №,  319  ст.;  19  №,  353  ст.)  татшӧм

вежсьӧмъяс:

1. 8 статьяӧ содтыны татшӧм сюрӧса 51 юкӧн:

«51.  Депутат, коді збыльмӧдӧ  ассьыс уджмогъяссӧ уджсикас серти

пыр  подув  вылын,  федеральнӧй  оланпасъясӧн  кӧ  абу урчитӧма

мукӧдторсӧ,  оз вермы пырӧдчыны коммерческӧй либӧ абу коммерческӧй

организацияӧн веськӧдлӧмӧ, татшӧм случайяс кындзи: 

1) кансяма ютырӧн, уджсикас серти котырса органӧн веськӧдлӧмӧ

дон  босьттӧг  пырӧдчӧм,  мукӧд  ӧтйӧза  организациялӧн,  оланін,  оланін

стрӧитан,  гараж  стрӧитан  кооперативъяслӧн,  вӧрзьӧдтӧм  эмбур  киын

кутысьяслӧн  товариществолӧн съездӧ (конференцияӧ)  либӧ  ӧтувъя

чукӧртчӧмӧ пырӧдчӧм;

2)  абу  коммерческӧй  организацияӧн  веськӧдлӧмӧ  дон  босьттӧг



пырӧдчӧм (кансяма ютырӧн, уджсикас серти котырса органӧн веськӧдлӧмӧ

пырӧдчӧм кындзи, мукӧд ӧтйӧза организациялӧн, оланін, оланін стрӧитан,

гараж стрӧитан  кооперативъяслӧн,  вӧрзьӧдтӧм эмбур  киын  кутысьяслӧн

товариществолӧн съездӧ (конференцияӧ)  либӧ  ӧтувъя  чукӧртчӧмӧ

пырӧдчӧм  кындзи)  Каналан Сӧветӧ  водзвыв  сетӧм  уведомлениеӧн,

кутшӧмӧс сетӧны Каналан Сӧветӧн урчитӧм пӧрадокын;

3)  организациялӧн,  кодӧс  учредитысьӧн  (акционерӧн,

пырӧдчысьӧн)  лоӧ  Коми  Республика,  веськӧдлан  органъясын  да

ревизионнӧй комиссияын  Коми  Республикалысь  интересъяссӧ  Коми

Республикаса нормативнӧй инӧда актъяс  серти дон босьттӧг петкӧдлӧм,

кутшӧмъяс урчитӧны Коми  Республика  нимсянь  организация

учредитысьлысь  уджмогъяс  збыльмӧдан  пӧрадоксӧ  либӧ  Коми

Республикалӧн эмбурӧ пырысь  акцияясӧн  (уставнӧй капиталӧ  пырӧдчан

пайясӧн) веськӧдлан пӧрадоксӧ;

4) федеральнӧй оланпасъясӧн урчитӧм мукӧд случай.».

2. 21 статьяын:

1) 1 юкӧнын:

а) 1 пункт гижны тадзи:

«1) бӧрйысян  кытшын либӧ депутатлы фракцияӧн индӧм мутасын

бӧрйысьысьяскӧд уджалан период вылӧ, а сідзжӧ бӧрйысян кытшӧдз либӧ

депутатлы фракцияӧн индӧм мутасӧдз ветлан да  сэтысь бӧр  локтан  кад

вылӧ;»;

б) 4 пункт гижны тадзи:

«4) тайӧ Оланпаслӧн 22 статьяса 12 юкӧнӧн урчитӧм ветлан период

вылӧ, а сідзжӧ ветланінӧдз ветлан да сэтысь бӧр локтан кад вылӧ.»;

2) содтыны татшӧм сюрӧса 11 юкӧн:

«11. «Россия Федерацияса субъектъяслӧн оланпас пыртысь (бӧрйӧм)

да  олӧмӧ  пӧртысь  канму  власьт  органъяс  котыртан  ӧтувъя  принципъяс

йылысь» Федеральнӧй  оланпаслӧн 13 статьяса 11 пункт серти  депутатлы,

коді  збыльмӧдӧ  депутатлысь уджсӧ  шӧр  уджысь  орӧдчывтӧг,  ассьыс



уджмогъяссӧ збыльмӧдӧм вылӧ  быд тӧлысь сетӧны  шӧр  уджаланін либӧ

служитанін серти  производственнӧй либӧ служебнӧй кывкутана могъяс

олӧмӧ  пӧртӧмысь  мездӧм  вылӧ  инӧд,  квайт уджалан  лунӧдз  ӧтлаын,

уджалан места (чин) кольӧмӧн.».

2 статья. Тайӧ Оланпасыс вынсялӧ сійӧс официальнӧя йӧзӧдӧмсянь

дас лун кольӧм мысти.

Коми Республикаса Юралысьлысь могъяс

недыр кадколастӧ збыльмӧдысь                                                          В.В. Уйба

Сыктывкар

2020 вося лӧддза-номъя тӧлысь 12 лун

